
GOUVÈNÈ CUOMO ENTWODUI LWA POU KREYE PWOGRAM KONTRA POU VETERAN YO 

 

Pwogram la ta fasilite pasasyon kontra eta nan sèvis antrepriz ki posede pa veteran andikape yo 

 

Gouvènè Andrew M. Cuomo jodia te pwopoze yon nouvo lwa ki etabli yon objektif senk pousan nan 

fasilite kontra Eta nan sèvis ti biznis ki posede pa veteran andikape yo. Lwa sa a ta pwolonje opòtinite 

ekonomik pou veteran yo nan asire ke Eta New York bay chak okazyon pou yo patisipe plènman ak 

ekitableman nan kontra avèk Eta. 

 

“Sipòte ti biznis yo ki posede pa veteran andikape ki te nan sèvis yo se yon fason ke nou kapab onore 

gwo sakrifis ke endividi kouraje sa yo te fè pou Eta nou an ak Peyi a,” Gouvènè Cuomo te deklare. “Lwa 

sa a ap ede nou reponn a objektif pou fasilite pasasyon senk pousan nan tout kontra sèvis Eta a ti biznis 

yo ki posede pa veteran andikape yo, e li pral jwe yon gwo wòl nan efò kontinyèl nou pou kreye nouvo 

opòtinite ekonomik pou fi ak gason yo nan fòs lame Etazini.” 

 

Lwa ta kreye yon divizyon sèvis devlopman biznis pou veteran ki andikape yo nan Biwo Sèvis Jeneral ki ta 

jere pwogram lan ak kowòdone avèk ajans eta yo pou ede reponn a objektif senk pousan. 

 

Chak ane, Eta a achte plizyè bilyon dola nan byen ak sèvis nan avantaj moun New York. Elajisman 

opòtinite ekonomik atravè pouvwa dacha enpòtan Eta se youn nan fason pou remèsye sèvis veteran 

andikape yo pou sèvis onorab yo a peyi nou an ak pou ede entegre yo ankò nan ekonomi Eta. 

 

Senatè Greg Ball, Prezidan Komite Veteran, Homeland Sekirite ak Afè Militè Sena a, di konsa, “Pandan 

plizyè ane, nou tap travay pou pase pwogram ‘NY Jobs For Heroes’. Mwen kontan anpil pou m fè 

patenarya avèk Gouvènè Cuomo pou fè ane 2014 vini ane nou te mete senk pousan sa akote. Nou fè yon 

bon travay nan peyi sa a nan fè jèn fi ak gason yo leve men dwat yo pou yo di ke yo pare pou konbat ak 

mouri pou Etazini Damerik, men nou pa fè yon bon travay, swa antan ke yon eta oswa yon nasyon, nan 

fè tranzisyon pou fi ak gason sa yo retounen nan mache travay la. Sou direksyon Gouvènè Cuomo, New 

York finalman pral rejwenn 44 lòt eta e gouvènman federal ki te deja gen siksè nan aplikasyon pwogram 

sa a. Youn sou sèt veteran se travayè otonòm oswa pwopriyetè ti biznis yo. Menm atribi yo ki te rann 

moun sa yo enpòtan anpil nan defann libète nou se menm bagay difisil imateryèl ke yo travay di pou li ki 



Haitian Creole 

rann yo eksepsyonèl nan jere biznis yo ak kreye djòb. Plan pou mete akote sa a pral literalman pran 

plizyè milye veteran nan liy chomaj e li pral sove lavi nan konfwonte epidemi reyèl nan swisid veteran, 

nan bay yo djòb ki valab ak dirab.” 

 

Manm Asanble Felix Ortiz te deklare, “Nan angaje a yon objektif ki akòde senk pousan nan kontra eta a 

pwopriyete ti biznis yo nan sèvis veteran ki andikape, New York ap pran yon lòt etap nan sipòte fi ak 

gason brav yo nan militè Etazini. Mwen aplodi Gouvènè Cuomo paske li fè sa yon gwo priyorite nan 

kalandriye l, e mwen pral travay avèk tout kòlèg mwen yo nan lejislati a pou pase lwa sa pandan ane sa. 

Sa a se yon gwo fason pou onore sakrifis veteran nou yo.” 

 

Sam Hall, Prezidan Asosyasyon Eta New York Ofisye Sèvis Veteran nan Konte a,. te deklare, 

“Pwopozisyon Gouvènè Cuomo se yon gwo opòtinite pou estimile kwasans sèvis ti biznis yo ki posede pa 

veteran andikape yo nan Eta New York. Nou aplodi Gouvènè a pou gwo inisyativ sa a e nap rete tann 

pou n travay avèk li pou n wè lwa sa pase ak angaje travay san relach Eta New York nan pwosesis kontra 

eta avèk veteran yo.”  

 

Gouvènè Cuomo te fè asistans travay pou veteran yo yon priyorite nan administrasyon li an. Inisyativ 

“Experience Counts” li a tradwi konpetans militè veteran yo ak eksperyans nan opòtinite pou travay, e 

pwogram kredi taks $74 milyon dola li a ankouraje anplwayè yo pou anboche veteran New York yo apre 

9/11 ki aktyèlman pa p travay. Anplis, Gouvènè a te anonse plan pou konvoke yon somè pou Fanmi 

Militè ak Veteran yo nan 2014. 

 

New York se kay plis pase 900.000 veteran, 72 pousan ladan yo te sèvi pandan peryòd konfli yo. Apeprè 

88,000 Nouyòkè te sèvi nan Afghanistan oswa Iraq. Anplis, eta se kay apeprè 30,000 pèsonèl militè sèvis 

aktif, ansanm avèk 30,000 pèsonèl Gad Nasyonal ak Rezèv. 

